
ஆத்மஸ்தவ:

ஶமத³மஸாத⁴நயுக்தைர்வேத்தும் யோக்³யே கு³ருப்ரஸாதே³ந ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரூபே ॥ 1॥
அந்நமயாதி³ஷு பஞ்சஸு மமதாஹீநை:ஸுகே²ந ஸம்வேத்³யே ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரூபே ॥ 2॥
ஸகலாக³மாந்தகே³யே ஸகலஜக³த்³வ்யாப்ய ஸம்ஸ்தி²தேऽநந்தே ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரூபே ॥ 3॥
ஆதௌ³ ப்ரஜாதி⁴நாதே²நோக்தே ப்ரணதாய மக⁴வதே ப³ஹுஶ: ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரூபே ॥ 4॥
இநசந்த்³ரதாரகாதி³மஜக³தாமவபா⁴ஸகே ஸ்வத:ஸ்பு²ரதி ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரூபே ॥ 5॥
நசிகேதஸே ரு’ஷீஶ்வரபுத்ராயாத்யாத³ரேண ம்ரு’த்யூக்தே ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரூபே ॥ 6॥
ப்⁴ரூமத்⁴யஹ்ரு’த³யஶீர்ஷேஷ்வாஹிதசேதோபி⁴ராஶு ஸம்வேத்³யே ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரூபே ॥ 7॥
மாயாமாத்ராதா³த்³ரு’தநிகி²லஜக³ஜ்ஜந்மமுக்²யகர்த்ரு’த்வே ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ருபே ॥ 8॥
முநிநிகராய புரா க²லு வடமூலக³தேந ஶம்பு⁴நாऽऽதி³ஷ்டே ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரபே ॥ 9॥
யதிவரஸதா³ஶிவேந்த்³ரைரார்யாபி⁴ஸ்தோஷபூர்வஸங்கீ³தே ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரூபே ॥ 10॥
ஸுதகே³ஹத⁴நகலத்ராத்³யாஸக்தாநாம் ஸுதூ³ரதரே ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரூபே ॥ 11॥
ஸம்ந்யஸ்தஸர்வகர்மபி⁴ராவேத்³யேऽத்யந்தஸூக்ஷ்மஶேமுஷிபி: ⁴ ।

அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரூபே ॥ 12॥
த்ரு’ணதோऽப்யதிலகு⁴தரமித³மகி²லம் விஶ்வம் விலோகயந்யோகா³த் ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரூபே ॥ 13॥
த்³ரு’ஶ்யம் ஹி நாமரூபம் ரஜ்ஜூரக³துல்யமேவ நிஶ்சிந்வந் ।
அயமாத்மநி ரமதாம் கிம் வத்ஸ ஶ்ரீகண்ட²ஸத்யசித்³ரூபே ॥ 14॥
இதி ஶ்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி: ⁴ விரசித:ஆத்மஸ்தவ:ஸம்பூர்ண: ।

